
GOUVÈNÈ HOCHUL ANONSE 34 MILYON DOLA NAN FON FEDERAL POU 
AMELYORE EFIKASITE ENÈJI POU PLIS PASE 1,000 KAY  

  
Prim yo bay nan kad Pwogram Estimilasyon pou Entanperizasyon an pral redui 

depans nan enèji pou mèt kay ak lokatè ki gen revni fèb yo; pral fè avanse objektif 
Gouvènè a pou de milyon kay ki elektrifye oswa ki pare pou elektrifye disi 2030  

  
  

Gouvènè Kathy Hochul te anonse 34 milyon dola nan prim finansman pou plis pase 
1,000 kay ki gen pou vin pi efikas nan enèji ak pi adapte pou klima. Finansman ki bay 
atravè Pwogram Estimilasyon Entanperizasyon an pral sipòte elektrifikasyon ak mizajou 
ki pare pou elektrifikasyon ki pral redui depans nan enèji ak amelyore rezilta sante pou 
lokatè ak mèt kay ki elijib pou revni fèb yo.  
  
"Objektif New York nan zafè enèji pwòp egzije ke nou redui emisyon danjere nan bilding 
yo atravè tout kominote yo", Gouvènè Hochul te deklare. "Estrateji dekabonizasyon 
global nou an gen ladan resous pou asire Nouyòkè ki gen revni fèb ak modere yo pa 
rete dèyè nan tranzisyon an. 34 milyon dola sa pral rapwoche nou de objektif nou pou 
genyen de milyon kay ki adapte pou klima disi 2030 epi atenn yon avni ki meyè ak pi vèt 
pou pwochen jenerasyon Nouyòkè yo".  
  
Lwa 2021 sou Plan Sekou Ameriken an te distribiye finansman siplemantè bay eta yo 
pou sipòte pwogram chofaj ak konsèvasyon enèji pou fanmi ki gen revni fèb, sa gen 
ladan Pwogram Asistans pou Entanperizasyon gouvènman federal la finanse. Pwogram 
Asistans pou Entanperizasyon an ke Biwo Renouvèlman Kay ak Kominote Eta New 
York la ap administre ede redui depans pou enèji pou mèt kay ak lokatè yo nan bay 
sèvis gratis ki ede konsève enèji ak amelyore estanda sekirite ak sante yo.  
  
34 milyon dola ki disponib pou Pwogram Estimilasyon pou Entanperizasyon an gen 
entansyon atenn fanmi yo ki pa t ap elijib pou asistans dekabonizasyon pwofon. Apati 
rezo sou-benefisyè Pwogram Asistans pou Entanperizasyon ki egziste yo, 31 prim te 
bay ak òganizasyon devlopmantal kominotè san bi likratif yo ak minisipalite lokal yo pou 
sipòte anvègi pwojè a ak fini travay pou amelyore efikasite nan enèji ak diminye 
emisyon kabòn nan kay yon sèl fanmi ak plizyè fanmi ki elijib pou revni fèb atravè Eta 
New York.  
  



Anplis de sa, yon pati nan fon yo pral itilize pou fòme ak amelyore sou-benefisyè ki 
egziste yo pou founi sèvis sa yo alavni, k ap sipòte objektif Gouvènè a pou envesti ak 
devlope nan mendèv Eta New York la pou aktivite ki adapte pou klima.  
  
Anvègi potansyèl travay la atravè Pwogram Estimilasyon pou Entanperizasyon an gen 
ladan:  

• Enstalasyon ponp chalè nan klima ki frèt;  
• Preparasyon pou elektrifikasyon (egz., amelyorasyon nan sèvis elektrik);  
• Netwayaj, selaj ak ekilibraj vantilasyon;  
• Reparasyon ak amelyorasyon nan bilding pou sante ak sekirite;  
• Amelyorasyon anvlòp bilding sa gen ladan izòlman ak selaj lè ki amelyore.  
  

Angajman san presedan Gouvènè a pou kay ki pare pou elektrifikasyon pral ede satisfè 
objektif rediksyon kabòn Eta a ke Lwa sou Pwoteksyon Lidèchip Klimatik ak Kominotè 
(Climate Leadership and Community Protection Act) Eta New York la fikse, ki egzije 85 
pousan rediksyon gaz efè sè pa rapò ak nivo 1990 yo disi 2050 ak evantyèlman 
emisyon net zewo nan tout sektè yo nan ekonomi an.  
  
Prim ki te anonse jodi a yo apiye sou Inisyativ Enèji Pwòp Eta a ak 6.8 milya dola ki 
deja konsakre pou diminye enpak kabòn pak imobilye New York yo, ki enkli nan pòtfèy 
lojman nan pri abòdab HCR la.  
Gade yon lis konplè prim yo isit la.  
  
RuthAnne Visnauskas, ki se Komisè Renouvèlman Kay ak Kominote yo, te 
deklare, "34 milyon dola nan prim yo pèmèt nou elaji Pwogram Asistans pou 
Entanperizasyon nou an ki egziste a pou kapab satisfè objektif anbisye yo ke Lwa Sou 
Lidèchip Klimatik ak Pwoteksyon Kominotè a etabli. Nan rann amelyorasyon ki efikas 
pou enèji yo aksesib pou plis pase 1,000 fanmi ki elijib pou revni fèb, nou kapab ede 
bese bòdwo enèji yo pou Nouyòkè yo ki chaje ak depans, rezoud rezilta sante diferan 
yo ak fè avanse objektif Gouvènè Hochul pou genyen de milyon kay ki adapte pou klima 
disi 2030".  
  
Vlada Kenniff, Vis Prezidan pou Enèji ak Dirabilite nan Otorite Lojman Vil New 
York, te deklare, "Anpil bilding NYCHA ki kanpe poukont yo bezwen gwo envestisman. 
Patenarya avèk HCR ak founisè sèvis Pwogram Asistans pou Entanperizasyon an, 
Asosyasyon pou Aksesibilite nan Enèji, pral pèmèt nou abòde bezwen ki pa te finanse 
pandan lontan tankou ranplasman fenèt, prepare bilding sa yo pou elektrifikasyon ak 
elektrifye chofaj ak dlo cho lè sa posib".  
  
Senatè Kirsten Gillibrand te deklare, "Pandan depans enèji yo monte anpil nan tout 
peyi a, twòp Nouyòkè gen difikilte pou peye bòdwo sèvis piblik yo. Fanmi yo pa ta janm 
dwe gen pou yo chwazi ant chofe lakay yo ak achte lòt pwodui premye nesesite tankou 
manje ak medikaman, epi finansman federal sa pral ede asire plizyè santèn fanmi 
atravè New York pa gen pou ap fè chwa sa. Mwen fyè dèske mwen te goumen pou fè 
adopte Plan Sekou Ameriken an pou garanti 34 milyon dola ki pral rann pwojè sa posib 
epi mwen pral kontinye batay pou bese depans sèvis piblik yo pou tout Nouyòkè yo".  

https://gcc02.safelinks.protection.outlook.com/?url=https%3A%2F%2Fhcr.ny.gov%2Fclean-energy-initiative&data=04%7C01%7CRicardo.Pelaez%40otda.ny.gov%7C16453a729313410a50ac08da17d8b338%7Cf46cb8ea79004d108ceb80e8c1c81ee7%7C0%7C0%7C637848516763284501%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000&sdata=1yGgG3so5TtLjVLFczdpRZybykvaipvxOp%2Bo4Y8t3j4%3D&reserved=0
https://gcc02.safelinks.protection.outlook.com/?url=https%3A%2F%2Fhcr.ny.gov%2Fsystem%2Ffiles%2Fdocuments%2F2022%2F03%2Fwsp-awards-2022.pdf&data=04%7C01%7CRicardo.Pelaez%40otda.ny.gov%7C16453a729313410a50ac08da17d8b338%7Cf46cb8ea79004d108ceb80e8c1c81ee7%7C0%7C0%7C637848516763284501%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000&sdata=JjXRTq1zByGZf8COSXwGefJYnmj3qWTTivTLVfzTD0M%3D&reserved=0


  
Reprezantant Yvette D. Clarke te deklare, "Si nou vle simonte kriz sou klima a, li 
esansyèl pou nou pèmèt kominote nou yo simonte nenpòt nan depandans aktyèl yo sou 
konbistib fosil. Gras ak devouman san pran souf Gouvènè Hochul anvè pwoblèm ki 
egziste sa, kominote New York yo ap avanse nan bon direksyon pou atenn objektif 
ekolojik nou yo. Sibvansyon sa yo ak plizyè milyon dola nan finansman ladan yo pral 
prensipalman revitalize batay eta nou an pou netralite kabòn epi mwen plis ke 
rekonesan anvè Administrasyon Hochul la dèske yo founi yo pou kay New York yo. Men 
kite m di nou byen klè: asire New York ak Etazini prepare pou chanjman klimatik se pa 
yon ti zafè. Sa pral egzije angajman nan tout nivo gouvènman an ki pral atenn fanmi yo 
nan tout kwen nan eta nou an. Mwen te fyè pou m sipòte lejislasyon federal tankou 
Estrikti Enfrastrikti Bipatit ak Plan Sekou Ameriken an ki te pwodui envestisman klimatik 
transfòmatè ki mennen nan finansman sa, menm jan mwen fyè pou m sipòte 
sibvansyon sa yo pandan y ap redefini efikasite enèji nan eta nou an".  
  

Reprezantan Paul Tonko te deklare, "Avèk pri enèji yo ki kontinye ap monte, yon bann 
Ameriken santi presyon an nan bous yo, epi kominote ki defavorize ak gen revni fèb yo 
ap sibi pi gwo fado a. Mwen te fè efò pou founi envestisman enpòtan avèk Plan Sekou 
Ameriken nou an k ap sipòte elektrifikasyon epi bese depans enèji nan kay yo, epi 
mwen fyè dèske mwen te rive garanti finansman siplemantè nesesè dapre Lwa sou 
Enfrastrikti Bipatit la. Mwen remèsye Gouvènè Hochul pou lidèchip li nan asire Nouyòkè 
yo resevwa resous enpòtan sa yo ki diminye depans ak sipòte yon avni avèk enèji 
pwòp".  
  
Reprezantant Kathleen Rice te deklare, "Prim finansman sa yo pral ede redui anprent 
kabòn New York pandan sa ap an menm tan redui depans yo epi amelyore sante ak 
estanda sekirite pou konsomatè yo. Mwen bat bravo pou Gouvènè Hochul pou 
envestisman enpòtan sa nan efikasite enèji ak pou lidèchip kontinyèl li nan atenn 
objektif enèji pwòp eta nou an".  

  
Julie Tighe, ki se Prezidant Lig Konsèvasyon Votè New York la, te deklare, "Pou 
New York atenn objektif nan Lwa sou Lidèchip Klimatik ak Pwoteksyon Kominotè a, nou 
dwe rezoud itilizasyon pi gwo sous enèji atravè eta a: bilding yo. Plis efikasite nan enèji 
ap mennen nan mwens itilizasyon enèji an jeneral, sa k ap redui emisyon ak depans yo. 
Pwogram sa enpòtan pou sipòte dekabonizasyon ak elektrifikasyon bilding atravè eta a, 
sa k ap finalman pote gwo avantaj pou klima ak sante piblik, pandan sa ap ede rezidan 
ki gen revni fèb yo".  
  
Lisa Dix, Direktè New York, Kowalisyon Dekabonizasyon Bilding, te deklare, 
"Anons jodi a se yon gwo pa nan direksyon angajman anbisye Gouvènè Hochul pou 
genyen de milyon kay ki pare pou sistèm elektrik epi ki elektrifye disi 2030. Founi 
envestisman nan efikasite, entanperizasyon, amelyorasyon elektrik ak chalè pwòp pou 
benefisye Nouyòkè ki fè fas ak enpak sante ki pa pwopòsyonèl akòz polisyon nan klima 
ak chaj enèji ki ogmante akòz pik volatil nan pri konbistib fosil yo, se yon bon egzanp 
règleman klimatik ekitab tou ke Lwa sou Lidèchip Klimatik ak Pwoteksyon Kominotè a 
egzije".  



  

Rich Schrader, Direktè Konsèy pou Defans Resous Natirèl, te deklare, 
"Entanperizasyon enpòtan pou batay kont chanjman klimatik ak pou netwaye lè nou 
respire. Pandan n ap vanse vè yon avni ki pi dirab, pwogram yo ki fè avanse yon 
tranzisyon ekitab, tankou Pwogram Estimilasyon pou Entanperizasyon an, nesesè pou 
asire ke tout kominote yo kapab jwenn avantaj sante, ekonomik ak klimatik enèji ki 
pwòp".  

  
  

###  

